
PËRJASHTIMIN NGA NDALIMI I GJUETISË PËR QËLLIME SHKENCORE PASVAKSINALE TË KAFSHËVE TË VAKSINUARA NË KUADËR TË PROJEKTIT IPA2020 KONTROLLI DHE ÇRRËNJOSJA E SËMUNDJES SË TËRBIMIT-FAZA IV

I.
QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN

Projektvendimi “Për përjashtimin nga ndalimi i gjuetisë për qëllime shkencore pasvaksinale të kafshëve të vaksinuara në kuadër të projektit IPA 2020 ‘Kontrolli dhe ç’rrënjosja e sëmundjes së tërbimit – Faza IV”, financohet nga BE, nëpërmjet kontratës “IPA 2022/433-758 - “Përmirësimi i Mbrojtjes së Konsumatorit ndaj Sëmundjeve Zoonotike”, projekt që implementohet nga MBZHR dhe financuar nga BE. dhe ka si qëllim vaksinimin oral monitorimi pasvaksinal dhe analizimin e sëmundjes së tërbimit në dhelprat e kuqe (Vulpes vulpes).

Në kushtet e moratoriumit të gjuetisë është e nevojshme që të hartohet ky projektvendim pasi objektivi kryesor që synohet të arrihet me këtë akt lidhet me realizimin e procesit të marrjes së kampionëve të dhelprës së kuqe dhe analizimin e mostrave për të përcaktuar shkallën e efikasitetit të vaksinimit në mbartjen ose jo të virusit të tërbimit. 

II. 
VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Ky projektakt ka karakter teknik dhe konsiston në mbrojtjen e biodiversitetit, konservimin e faunës së egër, mbrojtjen, menaxhimin dhe kontrollin e saj, me synimin, përmirësimin e vazhdueshëm të shëndetit të kafshëve dhe të njeriut.  Projektvendimi nuk është parashikuar në Programin e Përgjithshëm Analitik të Projekt akteve (Matricën e Akteve) për vitin 2023.

III. ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME

Projektvendimi “Për përjashtimin nga ndalimi i gjuetisë për qëllime shkencore pasvaksinale të kafshëve të vaksinuara në kuadër të projektit IPA 2020 ‘Kontrolli dhe ç’rrënjosja e sëmundjes së tërbimit – Faza IV” është një akt që hartohet në bazë të pikave 1/b dhe 2, të nenit 4, të ligjit nr. 60/2022, “Për shpalljen e moratoriumit të gjuetisë në Republikën e Shqipërisë, dhe në bazë të Urdhrit të Kryeministrit nr. 94, datë 10.7.2020, “Për ngritjen e grupit ndërministror të punës për bashkërendimin e punës dhe kontrollin e fushatës së vaksinimit oral të dhelprave të kuqe kundër sëmundjes së tërbimit në Shqipëri”, nëpërmjet të cilit caktohen detyra dhe përgjegjësi për një numër ministrish të lidhura me procesin, përfshi këtu edhe Ministrinë e Turizmit dhe Mjedisit.
Projekti IPA 2020 “Kontrolli dhe ç’rrënjosja e sëmundjes së tërbimit – Faza IV” (që financohet nga BE dhe implementimet nëpërmjet Ministrisë së Bujqësisë dhe Zhvillimit Rural), synon monitorimin dhe çrrënjosjen e sëmundjes së tërbimit të dhelprës së kuqe në Shqipëri nëpërmjet analizimit ne laborator të kampionëve të dhelprës së kuqe (pas kryerjes së procesit të vaksinimit të tyre). Rezulton se për vitet 2018, 2019, 2021, që ky projekt është ndjekur nga AKZM, të kemi këto të dhëna:
a. Në vitin 2018, nga 324 kampione të planifikuara, janë realizuar 261 ose 80.5 %.

b. Në vitin 2019, nga 324 kampione të planifikuara, janë realizuar 281 ose 87.6 %

c. Në vitin 2021, nga 324 kampione të planifikuara, janë realizuar 270 ose 83.3 %

Për të shmangur në maksimum shkeljet dhe abuzimet që mund të ndodhin gjatë procesit, sikurse dhe në përvojën e fazave të fundit të projektit PAZA III, projektvendimi ka parashikuar që monitorimi/gjuetia e dhelprës së kuqe gjatë fazës së IV, e cila do të zhvillohet në 3 fushata, të realizohet me 39 punonjës të Agjencisë Kombëtare të Zonave të Mbrojtura (AKZM) të aftë në procesin e gjuajtjes së dhelprës së kuqe, nominimi i të cilëve do të bëhet nga AKZM.
Sqarojmë se në kuadër të projektit IPA 2020 “Kontrolli dhe ç’rrënjosja e sëmundjes së tërbimit – Faza IV” ishin planifikuar  2 fushata të procesit së marrjes së kampionëve të dhelprës së kuqe, ajo e vjeshtës e vitit 2022, dhe e pranverës e vitit 2023, e cila nuk realizua për shkak se periudha e gjuetisë përkoi me kohën e riprodhimit të llojit. Ky kampionim  do të realizohet përgjatë muajve shtator, nëntor dhe dhjetor.
IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projektvendimi i Këshillit të Ministrave, propozohet në mbështetje të nenit 100 të Kushtetutës, të pikave 1/b dhe 2, të nenit 4, të ligjit nr. 60/2022, “Për shpalljen e moratoriumit të gjuetisë në Republikën e Shqipërisë”.
V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKET NORMATIVE)

Projektvendimi nuk synon transpozimin e acquis communautaire. Rregullat e përgjithshme të legjislacionit të BE-së që lidhen me mbrojtjen e faunës së egër janë transponuar tashmë në një masë mbi 90% dhe janë përfshirë në legjislacionin tonë për natyrën dhe biodiversitetin.

VI. PËRMBLEDHJE SHPJEGUESE E PËRMBAJTJES SË PROJEKTAKTIT

Ky projektakt është konceptuar në tetë pika, nëpërmjet të cilave është parashikuar të jepen të gjithë elementët e nevojshëm të këtij akti.

Në pikën 1 është pasqyruar përjashtimi nga ndalimi i gjuetisë, duke lejuar gjuetinëë e dhelprës së kuqe për arsye të monitorimit të saj pas vaksinal për këtë fazë të projektit IPA 2020. 

Nëpërmjet pikës 2, paraqitet territori ku kjo veprimtari mund të kryhet sikurse dhe territori ku veprimtaria nuk është e lejuar të kryhet, ditët e javës kur do të kryhet kjo veprimtari (e mërkurë e enjte, e premte, e shtunë), si dhe periudha kohore se sa do të zgjasë procesi i gjuajtjes/monitorimit pasvaksinal të dhelprës së kuqe, duke u përcaktuar në akt që kjo periudhë do të jetë gjatë muajve shtator, nëntor dhe dhjetor. 

Nëpërmjet pikës 3 dhe tabelës që i bashkëlidhet vendimit, është parashikuar numërimi i punonjësve të Agjencisë Kombëtare të Zonave të Mbrojtura që do të realizojnë veprimtarinë/gjuetinë, si dhe numërimi i  mostrave të nevojshme të dhelprave të kuqe që duhet të sigurohen për çdo qark.

Nëpërmjet pikës 4 pasqyrohet procedimi për lëshimin e autorizimit nga ana e Ministrit të Turizmit dhe Mjedisit për të gjithë punonjësit e Agjencisë Kombëtare të Zonave të Mbrojtura që do të marrin pjesë në procesin e gjuajtjes së dhelprës në çdo qark. 

Në pikën 5 paraqiten strukturat që do të kontrollojnë zhvillimin e këtij procesi.

Në pikën 6 paraqitet bashkëpunimi i Autoritetit Kombëtar të Veterinarisë dhe Mbrojtjes së Bimëve me Agjencinë Kombëtare të Zonave të Mbrojtura në lidhje me pajisjen e punonjësve të Agjencisë Kombëtare të Zonave të Mbrojtura, me pajisje (frigobokse) për ruajtjen e kampionëve (kokat e dhelprave). Punonjësit e Agjencisë Kombëtare të Zonave të Mbrojtura pas marrjes së kampionëve (kokat e dhelprave) do t’i dorëzojnë këto të fundit pranë shërbimit veterinar rajonal përkatës.

Në pikën 7 paraqiten gjithë aktivitetet dhe veprimtaritë që bashkërendohen nga Ministria e Bujqësisë dhe Zhvillimit Rural, në kuadër të realizimit të procesit të monitorimit pas vaksinal të dhelprës së kuqe.
Ndërsa në pikën 8 pasqyrohen strukturat e ngarkuara për ta zbatuar këtë akt.
VII. INSTITUCIONET DHE ORGANET QË NGARKOHEN PËR ZBATIMIN E AKTIT

Duke qenë një akt që lidhet me punën e disa strukturave, për zbatimin e tij ngarkohen Ministria e Turizmit dhe Mjedisit, Ministria e Bujqësisë dhe Zhvillimit Rural, Ministria e Brendshme, Agjencia Kombëtare e Zonave të Mbrojtura, si dhe njësitë e vetëqeverisjes vendore.

VIII.
MINISTRITË, INSTITUCIONET DHE SUBJEKTET E TJERA QË KANË KONTRIBUAR NË HARTIMIN E PROJEKTAKTIT
Ky projektvendim është hartuar nga ana e Ministrisë së Turizmit dhe Mjedisit, mbi bazën e kërkesës së paraqitur nga ana e Ministrisë së Bujqësisë dhe Zhvillimit Rural për realizimin e monitorimit pasvaksinal të dhelprës së kuqe. Projektvendimi do të dërgohet për mendim në ministritë e linjës, konkretisht: në Ministrinë e Drejtësisë, në Ministrinë e Bujqësisë dhe Zhvillimit Rural, në Ministrinë e Brendshme dhe në Ministrinë e Financave dhe Ekonomisë.
IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Ky projektvendim nuk do të ketë efekte shtesë financiare në buxhetin e shtetit, pasi implementimi i tij nuk do të kërkojë financime shtesë.   

Relacion shpjegues për projektvendimin “Për përjashtimin nga ndalimi i gjuetisë për qëllime shkencore pasvaksinale të kafshëve të vaksinuara në kuadër të projektit IPA 2020 “Kontrolli dhe ç’rrënjosja e sëmundjes së tërbimit – Faza IV””

